
Uyilo lwesiCwangciso soZinzo lwezoThutho nokuFikelela kwiSithili 

sezoShishino esiseMbindini weKapa (CBDMAP) ukuze kunikwe izimvo 

Isishwankathelo 

Injongo kunye nomxholo 

Njengombono wesicwangciso sezothutho esisebenzayo, iCBDMAP 

iyanxibelelana  nesicwangciso sophuhliso lwendawo engamabala 

(LSDF). Ibonelela ngongenelelo lwexesha elifutshane neliphakathi (ukuya 

kwiminyaka eli-10) ukujongana nemingeni yasemva kweCOVID kunye 

nokuhlangabezana neendlela ezilindelekileyo zokukhula kumacandelo 

okuhlala, ezorhwebo nawokwamkela iindwendwe kumbindi wesixeko. 

Njengesona sithili soshishino siphambili kumbindi weKapa, kufuneka 

ibonelele abantu abangaphezu kwe115 000 abafika ngosuku ngalunye 

ngeeyure ezixakekileyo, nabangaphezu kwesiqingatha ngoku 

abafikayo ngezithuthi zikawonkewonke okanye ngeenyawo okanye 

ngeebhayisekile. Nangona kunjalo, umbindi wesixeko okwangoku 

wonganyelwe zizithuthi zabucala kwaye asinazo  iziseko ezingundoqo 

ezaneleyo zabahambi ngeenyawo, abakhweli beebhayisikile kunye 

nezithuthi zikawonkewonke. 

Esi sicwangciso sihambelana neSicwangciso esiBanzi sezoThutho 

esiHlangeneyo seSixeko (CITP 2023–28), esijolise ekudaleni inkqubo 

ebandakanyayo nezinzileyo eyenza abantu bahambe ngeendlela 

ezahlukeneyo kwaye ixhase uphuhliso loqoqosho, ukudityaniswa 

kwendawo kunye nokhuseleko ezidolophini. 

Imingeni ephambili 

• Ubuninzi bezithuthi zabucala, ezibangela ingxinano yezithuthi

kunye neemeko ezingakhuselekanga.

• Indlela epheleleyo ekungabelwana ngayo ngokufanelekileyo

ngabasebenzisi bendlela, nto leyo edla ngokuba yingozi

kubahambi ngeenyawo nabakhweli beebhayisikile.

• Umsebenzi wezoqoqosho nendawo yokuhlala ekhuphisana

nabahambi ngeenyawo nabahamba ngebhayisekile.

• Inkqubo yezothutho lukawonkewonke eqhekekileyo.

• Umgangatho ophantsi woninzi lommandla woluntu, 

ochaphazela ukhuseleko, intuthuzelo kunye nesidima.

• Ukwahlulwa kweendlela zothutho ezingazinzanga kumbindi

wesixeko, okukhokelela ekukhutshweni komoya ongcolisayo

kunye nengxolo.

Umbono kunye nokujoliswe kuko 

Umbono weCBDMAP ngulo: 

Iinjongo ezintlanu ezikhokela isicwangciso 

1. Ukubonelela ngeendlela ezininzi, iinketho zokuhamba

ezikhuselekileyo kubantu bazo zonke izakhono.

2. Ukuguqula umbindi wesixeko saseKapa ube ngumbindi wesixeko

onoqhagamshelwano oluhle.

3. Ukuseka uluhlu olwahlukeneyo lozinzo lwezothutho 

olufikelelekayo nolun oqoqosho lokulondoloza indalo.

4. Ukukhuthaza ukufikelela okubandakanyayo nokulinganayo

kumathuba.

5. Ukuya kumbindi wesixeko ohlumayo nokhokelisa iimfuno

zabantu.

Uthungelwano lwentshukumo olukhuselekileyo noluqukayo 

olusebenzayo noluqhagamshelwe kakuhle, olubonelela ngofikelelo 

oluzinzileyo, oludibeneyo nolulinganayo kumathuba esithili sombindi 

wesixeko esihlumayo nesikhokelisa iimfuno zabantu. 

Isakheko sombono 

 
 

Isicwangciso sikhokelwa ngumbono obanzi ukulungiselela iimfuno 

zezothutho  kunye nokufikelela. 

 

Intliziyo/Umbindi: Indawo esembindini wesixeko esetyenziswa kakhulu, 

apho kukho itheminasi yeebhasi, isiporo kunye neeteksi. 

Indawo engaxinenanga: Indawo esembindini apho ukuhamba, 

ukukhwela ibhayisekile kunye nezithuthi zikawonkewonke zibekwe 

phambili. Ngaphakathi kwayo: 

• Iibhloko ezinkulu: Iibhloko zezitalato eziphuhliswe ngokunzulu nalapho 

izitalato ekunokuhlalwa kuzo zibekwe phambili kwaye ngenxa 

yezothutho azikhuthazwa ukwenza uqoqosho lwasekhaya. 

• Izowuni ezicothayo: Iindawo ezingasetyenziswanga kakhulu 

ezixubeneyo ezifuna ukuthomalaliswa kwesantya  sezithuthi kunye noyilo 

olulungele abahambi ngeenyawo. 

Iindlela zokuhamba: Izitalato ezijikeleze umbindi wesixeko ezigcina 

umsebenzi wokuhamba kwezithuthi (umzekelo, iBuitengracht Street 

kunye neforeshore freeway). Abasebenzisi beemoto zabucala 

bangakwazi ukupaka kufutshane nezi ndlela kwaye bafikelele 

kwikhilomitha yokugqibela ngeenyawo okanye ngezithuthi 

zikawonkewonke. Iindawo zokunqumla ezikhuselekileyo zabahambi 

ngeenyawo nabahamba ngebhayisikile zidibanisa iindawo 

ezikufutshane nombindi wesixeko. 

 

Iintlobo zezitalato 

Kucetywa inkqubo yeentlobo ezintlanu zezitalato kumbindi wesixeko 

siphela. Imephu engezantsi ibonisa ukuba zeziphi izitalato eziza 

kuchaphazeleka ukuze kufezekiswe umbono kunye neenjongo.  

Oku kulandelayo ziindlela ezinqumlayo kunye nendima yohlobo 

ngalunye lwesitalato esicetywayo:  

 

Iindlela zokuhamba izithuthi: 

ukuvumela ukuhamba 

kwezithuthi (sele zikhona, umz. 

Foreshore Freeway). 

 

 

 

 

 

 

 

 

Izitalato zokunqumla izithuthi: 

ukunika ingqwalasela ephambili 

izithuthi zikawonkewonke 

(ezilungiselelwe iindawo ezithile 

zeAdderley, Walekunye neDarling 

Streets). 

 

 

 

 

Izitalato ezisebenzayo: ukuxhasa 

uqhagamshelo oluluqilima 

nokusetyenziswa komhlaba 

omelene nazo okhuthaza 

imisebenzi yezentlalo 

nezoqoqosho (umz. Bree Street).  

 

 

 

 

 

Izitalato ekwabelwana ngazo: izitalato 

ezimxinwa, ekuhanjwa kancinci kuzo 

ezisetyenziswa ngokulinganayo ukuhamba, 

ukukhwela ibhayisekile kunye nezithuthi (umz. 

Longmarket Street). 

 

 

 

 

 

 

 

 

 

Izitalato zokuhamba ngenyawo/ukukhwela 

ibhayisekile: Abahambi ngeenyawo kuphela 

okanye zilungele ukuhamba ngebhayisikile, kunye 

nendima eluqilima yomsebenzi wezoqoqosho 

apho ukhuseleko lubekwe phambili (umz. St 

George’s Mall).  
 

 

 

 

 

 

Uthungelwano lokuhamba ngenyawo kunye nokukhwela ibhayisekile  

Ukusetyenziswa kweentlobo zezitalato kwiiprojekthi kuya kubangela 

uthungelwano lokuhamba olungenangxaki ukunqumla kumbindi 

wesixeko, kunye nothungelwano lwezitalato oluneendlela 

ezikhuselekileyo kwaye  apho kuyimfuneko, ezikhuselekileyo zabakhweli 

beebhayisikile. 

 

Ukuphuculwa kwezithuthi zikawonkewonke 

Ngelixa iinkonzo zezothutho zikawonkewonke ziboniswa kakuhle, 

iindawo zokumisa zichongiwe ezinokufuneka kwindawo 

engaselwandlwe kwixesha elizayo njengoko ummandla okufutshane 

CTICC neChristiaan Barnard Street iphuhliswa.  Oku kuvumelana  nolunye 

uphuculo lwemisebenzi yezothutho lukawonkewonke ewela 

ngaphandle kwesi sicwangciso. 

 

Iiprojekthi zeCBDMAP projects   

Iiprojekthi ezilithoba ezichaziweyo zezi: 

 

1. Indlela yokuhamba eseWaterfront – indlela yabahambi ngeenyawo 

nabakhweli beebhayisikile ephuculweyo ukusuka kwitheminasi 

yezithuthi zikawonkewonke ukuya eV&A Waterfront yabasebenzi 

neendwendwe.  

2. (Iiprojekthi ezine) iibhloko ezinkulu - emantla, embindini, entshona 

nasempuma: izitalato ziya kumiselwa njengezitalato ekwabelwana 

ngazo kunye nezitalato zemisebenzi ukuze kungenwe kuzo luluntu. 

3. Inkqubo yezitalato zezithuthi (iinxalenye zeAdderley, Darling kunye 

neWale Streets) ukusuka “embindini” wesixeko – kubekwa  phambili 

izithuthi zikawonkewonke, ukukhwela ibhayisekile, ukuhamba 

ngeenyawo kunye nomsebenzi wezoqoqosho. 

4. Iizowuni  ezimbini ezicothayo (eLower Gardens nakwinxalenye 

esempuma yesixeko) – kuphuculwe ukuthomalaliswa kwezithuthi 

kunye nokuhamba lula, ukuxhasa umsebenzi wezoqoqosho. 

5. Ukuphuculwa kweziphambuka zokuhamba ngeenyawo 

nokuhamba ngebhayisekile – iindawo zokunqumla ezikhuselekileyo 

ukusuka kwiindawo ezikufutshane kuzo zonke iindlela zokuhamba 

izithuthi. 

 

Iprojekthi nganye kwezi kufuneka ilandelel inkqubo yoyilo, imvume kunye 

nolwakhiwo emva kokuba inkxasomali ifunyenwe. Nangona kunjalo, 

izigqibo zotyalomali kwicandelo labucala nazo zinokuxhaswa koku.  

Izikhokelo zeSixeko ngokubanzi zomsebenzi wexesha elizayo 

1. Izikhokelo zokupaka: Esi sicwangciso sixhasa iimfuno zezithuthi 

zempahla xa zilayisha okanye zilinde iimpahla; sicebisa amaxabiso 

afanelekileyo okupaka; sicebisa ukucuthwa kweendawo zokupaka 

ezisecaleni kwendlela apho iindawo zifuneka kwezinye izinto; kwaye 

sikhuthaza indawo yokupaka eyakhiwe kufutshane neendlela 

ezidlulayo. 

2. Izikhokelo zeempawu: Izigaba zabahambi ngeenyawo mazibekwe 

phambili kwaye kwaye kwaziswe Iindlela zokunqumla.  

3. Isikhokelo soyilo lwesitalato: Sifuna iziseko ezingundoqo 

ezingaguqukiyo, ezicacileyo zokuhamba, ukukhwela ibhayisekile 

kunye nokufikelela komntu wonke.  

4. Isicwangciso sokusebenza: Sijongene  nokhuseleko, ukunyanzeliswa 

komthetho kunye nokulawulwa kwendawo ngokulinganayo. 

 

 

Ukulungelelaniswa nezinye iiprojekthi 

 

I-CBDMAP idityaniswe nezi projekthi zilandelayo: 

 

1. Ummandla waseForeshore: Isisombululo esihlangeneyo 

sokusetyenziswa komhlaba kunye nezothutho ukuhlangabezana 

neemfuno zexesha elizayo. 

2. IZiko lezothutho lukawonkewonke  lesixeko: Ukuphucula 

uthungelwano kulungiselelwa abasebenzisi bezithuthi 

zikawonkewonke ukuya nokubuya koololiwe, iibhasi eziqhelekileyo, 

iibhasi zeMyCiTi kunye nakwiirenki zeeteksi kumbindi wesixeko. 

3. Ukuphucula ummandla kawonkewonke ongqonge iLower 

Buitengracht: Ukuphucula indawo yoluntu kunye neyokunqumla 

abahambi ngeenyawo 


